
Кедендік логистикаданы ақпараттық қамтамасыз ету 

1. Кеден органдарының тұлғалар туралы ақпарат жинауы 
      1. Кеден органдары мынадай: 

      1) ұйымның құрылтайшылары, акционерлері, басшылары және бас 

бухгалтерлері туралы; 

      2) заңды тұлғаны мемлекеттік тіркеу не тұлғаны дара кәсіпкер ретінде 

мемлекеттік тіркеу туралы; 

      3) кәсіпкерлік қызметті жүзеге асыру үшін пайдаланылатын мүліктің 

құрамы туралы; 

      4) ашылған банктік шоттар туралы; 

      5) тұлғаның сыртқы экономикалық қызметі туралы; 

      6) ұйымның және оның филиалдарының орналасқан жері туралы; 

      7) Қазақстан Республикасының салық заңнамасына сәйкес салық төлеуші 

ретінде есепке қойылғаны және салық төлеушінің бизнес-сәйкестендіру нөмірі 

туралы; 

      8) уәкілетті экономикалық операторлар тізіліміне қосылған не осындай 

тізілімге қосылуға үміткер заңды тұлғалардың қаржылық орнықтылығы 

туралы; 

      9) уәкілетті экономикалық операторлар тізіліміне қосылған не осындай 

тізілімге қосылуға үміткер заңды тұлғалардың Қазақстан Республикасының 

салық заңнамасына сәйкес берешегі (бересісі) туралы; 

      10) жеке тұлғалар туралы: дербес деректер (жеке тұлғаның жеке 

сәйкестендіру нөмірін қоса алғанда, тегі, аты, әкесінің аты (ол болған кезде), 

туған күні және жері, жынысы, тұрғылықты жері, жеке басты куәландыратын 

құжаттың деректемелері) және осы тұлғалардың Еуразиялық экономикалық 

одақтың кедендік шекарасы арқылы тауарлар өткізу жиілігі туралы; 

      11) кеден өкілдерінің тізіліміне, кедендік тасымалдаушылардың тізіліміне, 

уақытша сақтау қоймалары иелерінің тізіліміне, кеден қоймалары иелерінің 

тізіліміне, еркін қоймалар иелерінің тізіліміне, бажсыз сауда дүкендері 

иелерінің тізіліміне, сондай-ақ уәкілетті экономикалық операторлар тізіліміне 

қосылуға үміткер не осындай тізілімдерге енгізілген заңды тұлғаның 

акционерлері, олардың құрылтайшылары (қатысушылары), басшылары, бас 

бухгалтерлері болып табылатын жеке тұлғаларды қылмыстық құқық 

бұзушылықтары үшін, сондай-ақ өздері бойынша іс Қазақстан 

Республикасының өзге мемлекеттік органдарының жүргізуіне жатқызылған 

қылмыстық құқық бұзушылықтары үшін қылмыстық жауапқа тарту туралы 

мәліметтерді қоса алғанда, тауарларды Еуразиялық экономикалық одақтың 

кедендік шекарасы арқылы өткізуге байланысты сыртқы экономикалық 

қызметті не кедендік бақылаудағы тауарларға қатысты қызметті жүзеге 

асыратын тұлғалар туралы ақпарат жинауға құқылы. 

      2. Осы баптың 1-тармағында көрсетілген тұлғалар туралы ақпарат жинауды 

кеден органдары кедендік операциялар жасау кезінде және оны Қазақстан 



Республикасының басқа мемлекеттік органдарынан, сондай-ақ Еуразиялық 

экономикалық одаққа мүше мемлекеттердің мемлекеттік органдарынан алу 

арқылы жүзеге асырады. 

      3. Осы баптың 1-тармағында көрсетілген тұлғалардың кеден органдарында 

бар, өзі туралы құжатталған ақпаратпен кедергісіз танысуға және бұл 

ақпараттың толықтығы мен анықтығын қамтамасыз ету мақсатында 

нақтылауға құқығы бар. 

Құжаттар және (немесе) мәліметтер алмасу 
      1. Еуразиялық экономикалық одақтың және (немесе) Қазақстан 

Республикасының кеден заңнамасында көзделген жағдайларда кеден 

органдары мен декларанттар, тасымалдаушылар, кеден ісі саласындағы 

қызметті жүзеге асыратын тұлғалар, уәкілетті экономикалық операторлар және 

кедендік операциялар жасайтын өзге де тұлғалар арасында құжаттар және 

(немесе) мәліметтер алмасу электрондық нысанда немесе құжаттарды және 

(немесе) мәліметтерді қағаз жеткізгіште ұсыну (жіберу) арқылы жүзеге 

асырылады. 

      2. Электрондық құжаттар және (немесе) электрондық түрдегі мәліметтер 

алмасу кеден органдарының ақпараттық жүйелері мен осы баптың 1-

тармағында көрсетілген тұлғалардың ақпараттық жүйелерінің өзара іс-қимыл 

жасасуы арқылы не интернет-ресурстарды пайдалана отырып жүзеге 

асырылады. 

      3. Құжаттарды және (немесе) мәліметтерді қағаз жеткізгіште ұсыну 

(жіберу) арқылы құжаттар және (немесе) мәліметтер алмасу құжаттарды және 

(немесе) мәліметтерді электрондық түрде алмасуға техникалық мүмкіндік 

болмаған жағдайда, сондай-ақ Еуразиялық экономикалық одақтың және 

(немесе) Қазақстан Республикасының кеден заңнамасында көзделген 

жағдайларда жүзеге асырылады. 

Кеден органдарының сыртқы экономикалық қызметті жүзеге асыратын 

тұлғалармен (сыртқы экономикалық қызметке қатысушылармен), 

уәкілетті экономикалық операторлармен, кеден ісі саласындағы қызметті 

жүзеге асыратын тұлғалармен, олардың қауымдастықтарымен 

(одақтарымен), Қазақстан Республикасының Ұлттық кәсіпкерлер 

палатасымен, сондай-ақ коммерциялық емес ұйымдармен өзара қарым-

қатынасы 
      1. Кедендік реттеуді жетілдіру Еуразиялық экономикалық одақтың және 

(немесе) Қазақстан Республикасының кеден заңнамасы актілерінің жобаларын 

жария талқылау мақсаттарында кеден органдары сыртқы экономикалық 

қызметті жүзеге асыратын тұлғалармен (сыртқы экономикалық қызметке 

қатысушылармен), уәкілетті экономикалық операторлармен, кеден ісі 

саласындағы қызметті жүзеге асыратын тұлғалармен, олардың 

қауымдастықтарымен (одақтарымен), Қазақстан Республикасының Ұлттық 

кәсіпкерлер палатасымен, сондай-ақ коммерциялық емес ұйымдармен 



консультациялық сипатта ресми қарым-қатынас орнатады және оны қолдап 

отырады. 

      2. Кеден органдары кедендік бақылаудың тиімділігін арттыру үшін сыртқы 

экономикалық қызметті жүзеге асыратын тұлғалармен (сыртқы экономикалық 

қызметке қатысушылармен), уәкілетті экономикалық операторлармен, кеден 

ісі саласындағы қызметті жүзеге асыратын тұлғалармен, олардың 

қауымдастықтарымен (одақтарымен), Қазақстан Республикасының Ұлттық 

кәсіпкерлер палатасымен, сондай-ақ коммерциялық емес ұйымдармен өзара іс-

қимыл жасасады. 

      3. Кеден органдары мен сыртқы экономикалық қызметті жүзеге асыратын 

тұлғалар (сыртқы экономикалық қызметке қатысушылар), уәкілетті 

экономикалық операторлар, кеден ісі саласындағы қызметті жүзеге асыратын 

тұлғалар, олардың қауымдастықтары (одақтары), Қазақстан Республикасының 

Ұлттық кәсіпкерлер палатасы, сондай-ақ коммерциялық емес ұйымдар 

арасында консультациялық сипатта ресми қарым-қатынас орнату және оны 

қолдап отыру және кедендік бақылаудың тиімділігін арттыру мақсатында 

өзара іс-қимыл жасасу үшін кеден органдарының жанында консультациялық 

органдар құрылуы және осындай өзара іс-қимыл тәртібін реттейтін құжаттар 

қабылдануы мүмкін. 

      4. Кеден ісін жетілдіру мәселелері жөніндегі консультациялық кеңестер 

уәкілетті органның, оның аумақтық кеден органдары мен кедендердің 

жанынан құрылады. Кеден ісін жетілдіру мәселелері жөніндегі 

консультациялық кеңестер туралы үлгілік ережені уәкілетті орган 

айқындайды. 

Жекелеген көлік түрлерінде кедендік бақылау жүргізу кезінде кеден 

органдарының басқа тұлғалармен өзара іс-қимылы 

      1. Кедендік бақылауды жүзеге асыру мақсатында кеден органдары 

Қазақстан Республикасының ұлттық теміржол компаниясымен, теміржол 

көлігі саласындағы ұлттық тасымалдаушысымен, халықаралық 

әуежайларымен, теңіз және өзен порттарымен өзара іс-қимылды жүзеге 

асырады. 

      2. Кеден органдары мен көрсетілген заңды тұлғалардың өзара іс-қимыл 

жасасу тәртібі Қазақстан Республикасының заңнамалық актілерінде және 

уәкілетті орган мен көлік саласындағы уәкілетті мемлекеттік органның 

бірлескен актілерінде айқындалады. 

Кеден органдарының халықаралық тасымалдау көлік құралдарын 

кедендік пломбалар және мөрлері салынған тауарларды тасымалдауға 

жіберуі 
      1. Кедендiк пломбалар мен мөрлері салынған тауарларды тасымалдау үшiн 

халықаралық тасымалдау көлiк құралдары: 

      1) кедендiк пломбалар әдеттегі және сенiмдi тәсiлмен салынуы мүмкiн; 



      2) тауарлар халықаралық тасымалдау көлiк құралының жүкжайларының 

(бөлекжайларының) пломба салынған бөлiгiнен оны ашудың көрінетін іздерін 

қалдырмай немесе кедендік пломбалар мен мөрлерді зақымдамай алынбайды 

немесе оған салынбайды; 

      3) тауарлар жасырылуы мүмкiн жасырын орындар болмайды; 

      4) тауарлар тұрған орындарға тауарларды кедендiк қарап-тексеру үшін 

жеңiл қол жеткiзілуге тиіс деген талаптар сақтала отырып конструкциялануға 

және жабдықталуға тиiс. 

      2. Осы баптың 1-тармағында көрсетілген, халықаралық тасымалдаудың 

көлік құралдарына қойылатын талаптар, егер мұндай көлiк құралдары 

Қазақстан Республикасының халықаралық шарттарында белгіленген, олардың 

конструкциялары мен жабдығына қойылатын талаптарға сәйкес келсе, 

орындалды деп есептеледі. 

      3. Халықаралық тасымалдау көлiк құралының осы баптың 1 және 2-

тармақтарында көрсетiлген талаптарға сәйкестiгi халықаралық тасымалдау 

көлiк құралын кедендiк пломбалар мен мөрлері салынған тауарларды 

тасымалдауға жiберу туралы куәлiк алу арқылы күні бұрын расталуы мүмкiн. 

      4. Халықаралық тасымалдау көлiк құралын кедендiк пломбалар мен мөрлер 

салынған тауарларды тасымалдауға жiберу туралы куәлiк: 

      1) жеке-дара тәртiппен; 

      2) көлiк құралдары конструкциясының типі (сериялары) бойынша берiлуi 

мүмкiн. 

      5. Халықаралық тасымалдау көлiк құралын кедендiк пломбалар мен мөрлер 

салынған тауарларды тасымалдауға жiберу туралы куәлiктi кеден органы 

мүдделi тұлғаның өтiнiшi бойынша, көлік құралы көрсетілген кезде, 

көрсетiлген өтiнiш тіркелген күннен кейінгі бір жұмыс күнiнен кешiктiрмей 

бередi. Мұндай куәлiк, көлiк құралының конструкциясына өзгерiстер 

енгізілген жағдайды қоспағанда, Комиссия айқындайтын мерзiм шегінде 

қолданылады. 

      Мүдделі тұлғаның халықаралық тасымалдау көлік құралын кедендік 

пломбалар мен мөрлер салынған тауарларды тасымалдауға жіберу жөнінде 

куәлік беру туралы өтініші, осы тармақтың үшінші бөлігінде көрсетілген 

жағдайды қоспағанда, еркін нысанда беріледі. 

      Осы тармақтың екінші бөлігінде көрсетілген өтініш электрондық нысанда 

берілген жағдайда, мұндай өтініштің құрылымы мен форматын уәкілетті орган 

бекітеді. 

      Халықаралық тасымалдау көлiк құралын кедендiк пломбалар мен мөрлер 

салынған тауарларды тасымалдауға жiберу туралы куәлiк көлiк құралын 

иелену құқығы басқа тұлғаға ауысқан кезде де жарамды болып қалады. 

      Халықаралық тасымалдау көлiк құралын кедендiк пломбалар мен мөрлер 

салынған тауарларды тасымалдауға жiберу туралы куәлiктiң нысанын, оны 

беру және пайдалану тәртiбiн Комиссия айқындайды. 



      6. Кеден органдары: 

      1) тауарларды тасымалдауды кедендiк тасымалдаушы жүзеге асырған; 

      2) күні бұрын жiберу Қазақстан Республикасының халықаралық 

шарттарында көзделген жағдайларды қоспағанда, халықаралық тасымалдау 

көлiк құралының кедендiк пломбалар мен мөрлер салынған тауарларды 

тасымалдауға күні бұрын жiберілуін талап 

 


